ALLAH DEKH RAHAA HAI

YEH HADEES SHAREEF HI KE ALFAAZ HAIN KE IKHLAAS YEH HAI KE NAMAZ TUM ISS ANDAZ SE PARHO KE GOYA TUM KHUDA KO DEKH RAHE HO,
AOR AGAR INSAANI KOTAHIYON KE SABAB AYSA KARNA MUMKIN NA HO TOH YEH JANO KE BAHAR HAAL ALLAH SUBHANAHU TUMHEN DEKH RAHA HAI KE USKI SALAHIYYATON MAIN KOI NUQS NAHEEN------ --ISSTARAH TUM RIYA KARI SE BACH JAO GE.
 

HAM INSAN WA JINN BE BAS WA LACHAAR BANDE WA GHULAAM HAIN AOR HAR TARAH KI TA'REEFEN ALLAH SUBHANAHU HI KE LIYE SAZAWAAR HAIN HATTA KE HAR QISM KA GHROOR WA TAKABBUR USI KO SAJTA HAI AOR YEHI USKI A'ZMAT WA BUZRUGI HAI--------- ----- LIHAZA HAMEN INTIHAYI TAZLEEL KE SAATHH USKA SAJDAH KARNA HI SAJTA HAI KE YAHI BANDON KI A'ZMAT HAI.
 

CHOONKE INSAN KHANKHANATI MITTI SE BANA HUWA SHOREEDAH SAR WAQE' HUWA HAI KE USS JANAB MAIN SHIKWAH WA JAWAB-E-SHIKWAH TEHREER KARTA HAI AOR KEHTA HAI:
 

BAAGH-E-BEHESHT SE MUJHE HUKM-E-SAFAR DIYA THHA KIYUN?
 

KAAR-E-JAHAN DARAZ HAI AB MERA INTIZAR KAR
 

MAGAR SAJDE KE WAQT KHANKHANANA AOR SHOREEDAH SARI KARNA HAD DARJE MA'YOOB HAI AOR ISS SHYTANI KAAM SE BADARJAHA BEHTAR HAI KE INTIHAYI A'AJIZI, ZILLAT AOR AAQA KI GHULAMI KA IZHAR KIYA JAYE-----ISI MAIN A'ZMAT WA KAMYABI HAI----WARNAH MARDOOD HOJANE KA KHATRAH HAI---ALLAH BACHAYE----- --------AAAMEEEN .
